
Ordu Emri 
[10] 

Üçüncü Kolordu Kumandanlığına 

 

1- Bugün Haleb’in şarkından şehre hücûm etmeğe fırsat bulan Şerîf Urbânı icrâ’ olunan 
sokak muhârebesi netîcesinde ve Yirminci Kolordunun sol cenâhında Birinci Fırka 
topçusunun da iştirâkiyle tard edilmiş ise de Haleb ahâlîsi hemen kâmilen isyân ve usâta 
iltihâk eylemiş ve silâh ve bomba isti’mâliyle isyânda devâm etmekde bulunmuşdur. 

İngiliz piyâdesi Kolordu cebhesine temas eylemişdir. Bundan başka birçok otomobilin 
(Handuman)’dan (Hangazali)’ye kuvvet taşıdıkları görülmüşdür. 

2- Yirminci Kolorduyu hâl-i isyânda bulunan Haleb’in cenûbunda bırakmamak için mezkûr 
Kolordu bu gece (Kefr-i basem - Anedan – Ma’arra – El-hüseyniye – Helan) hattına 
çekilecekdir. 

Kolordu bundan sonraki harekâtını 25/10/34 târihli ve 9 numrolu ta’lîmât dâiresinde icrâ’ 
edecekdir. 

Haleb’de ve (Müslimiye)’deki istasyonların tahrîbi ve en son trenin tahrîki 
unudulmamalıdır. 

3- Ordu karâr-gâhı bu gece (Katma)’ya gidecekdir. 

4- Bu emir Harekât Şu’besinin 25/10/34 târih ve 10 numrosuyla Yirminci Kolordu 
Kumandanlığına tahrîren teblîg olunmuşdur. 

 

Fahrî Yâver-i Hazret-i Şehr-yârî 
7. Ordu Kumandanı 

Mustafa Kemâl 

Bu emrin bir sûretinin Kolordu şifresiyle Adana’da Yıldırım Ordular Grubu 
Kumandanlığına, telgrafla teblîg etdirilmesi mercûdur. 

 

Aslına mutâbıkdır. 
Erkân-ı Harbiyye Reîsi  

Kaim-makam  
Mehmed Hayrî 

 



 


